
Dünyada açıq dənizdə ilk dəfə neftçıxarmanın ilk istinad nöqtəsi olan 
əfsanəvi Neft Daşları 74 illik şərəfli yol keçib. Bu illər ərzində Xəzərın fırtınalı 
qoynunda nəhəng neft-qaz istehsalat müəssisəsi, dünyanı heyrətə salan 
qeyri-adi dəniz şəhəri yaradılmışdır. Bu bizim şanlı tariximizdir. 

Neft Daşlarının salındığı ilk illərdə 
respublika rəhbərləri tez-tez burada olur, 
hasilat, quruculuq işləri ilə maraqlanır, la-
zımi köməklik göstərirdilər. 1 60-cı il ap-
relin 26-da sovet rəhbəri Nikita Xruşşov 
da Neft Daşlarında oldu. Sonralar çox 
rəhbərlər, müxtəlif peşə adamları Neft 
Daşlarının sorağına Azərbaycana gəl-
məyə başladılar. Neft Daşlarının həya-
tında ən əlamətdar hadisə isə dahi şəx-
siyyət, dünya miqyaslı siyasətçi, müasir 
dövlətçiliyimizin memarı və qurucusu, 
neftçilərin sadiq dostu Heydər Əliyevin 
Neft Daşlarının 25 illiyi yubileyinə gəli-
şidir. Bu görüşlər mərasimin iştirakçısı 
olmuş hər bir neftçinin yaddaşına əbədi 
həkk olunmuşdur. 

Xatırladaq ki, bu, ulu öndərin Neft 
Daşlarına ilk gəlişi deyildi. Respublika 
rəhbərliyinə gəlişindən əvvəl,  DT -da 
işlədiyi dövrlərdə də dəfələrlə dəniz 
neftçilərin qonağı olmuşdu. 1 65-ci ildə 
ADR rəhbəri V.Ulbrixtin, 1 67-ci ilin sen-
tyabrında Türkiyənin baş naziri Süley-
man Dəmirəlin dəniz mədənlərinə səfər-
lərində onları Heydər Əliyev müşayiət 
etmişdi. 1 67-ci ildə DT -nın 50 illiyi mü-
nasibətilə keçirilən tədbirlər çərçivəsində 
Heydər Əliyev Neft Daşlarının qonağı 
oldu, müdafiə, təhlükəsizlik məsələləri 
ilə bağlı mühazirə oxudu, fərdi söhbətlər 
apardı. O, Neft Daşlarının rəhbərləri ilə 
görüşdü, klubda, kitabxanada, yaşayış 
evlərində oldu. DT  sədri neftçilərin iş 
şəraiti, yaşayışı, istirahəti ilə maraqlan-
dı, gecə saat 2-yə qədər qəsəbəni gəzdi, 
gecə neftçilərimizin qonağı oldu.

Təsadüfi deyil ki, 1 6 -cu ildə Heydər 
Əliyev respublika rəhbərliyinə gələndə 
ən çox sevinənlər məhz dəniz neftçiləri 
olmuşdular, çünki onu yaxşı tanıyırdılar.

Heydər Əliyev Azərbaycan P M -nın 
birinci katibi seçildikdən sonra ilk səfəri 
də Neft Daşlarına oldu. 1 6 -cu il iyulun 
1 -də Azərbaycan P M -nın birinci kati-
bi seçilən Heydər Əliyev plenumda iştirak 
edən Sov.İ P M  katibi İ.V. apitonov ilə 
birgə Neft Daşlarına səfər etdi. 1 70-ci 
ildə Azərbaycan P M -nın birinci katibi 
Heydər Əliyev SSRİ Ali Soveti Rəyasət 
Heyətinin sədri N.V.Podqornı, SSRİ Döv-
lət Plan ömitəsinin sədri N. .Baybakov 
və digər nazir, komitə sədrlərinin daxil 
olduğu nümayəndə heyəti ilə birgə Neft 
Daşlarına gəldi, dəniz neft şəhərinin in-
kişafı ilə bağlı dəyərli məsləhətlər verdi. 
Bu səfər neftçilərin məhsuldar əməyinə 
təkan verdi.

1 6 -cu il avqust plenumunda 
 Heydər Əliyevin təklifi ilə Azərbaycan P 
M -nın neft sənayesinin inkişafını sürət-
ləndirmək tədbirləri barədə qəbul etdiyi 

qərar respublikada “qara qızıl” hasilatının 
enmə tempinin qarşısını almaq üçün ge-
niş proqram müəyyənləşdirdi. Geoloqlar, 
geofiziklər, qazmaçılar, mədənçilər qarşı-
sında məsul vəzifələr qoyuldu, dəniz neft 
donanmasının genişləndirilməsi və güc-
ləndirilməsi nəzərdə tutuldu.

Neftçilər qürurla qeyd edirlər ki, bütün 
bu vəzifələr Heydər Əliyevin rəhbərliyi və 
iştirakı ilə tam həyata keçirildi, neft səna-
yemiz, o cümlədən, Neft Daşları yeni in-
kişaf mərhələsinə qədəm qoydu. O vax-
tadək Xəzərdə cəmi 30 ton yükqaldırma 
gücünə malik kran gəmisi mövcud idi. Bu 
qərardan sonra xarici ölkələrdən neft-qaz 
tipli yedək gəmiləri, “Atlet” tipli qaldırı-

cı kran gəmiləri, yeni, irihəcmli sərnişin 
gəmiləri alındı. Neft sənayesinin inkişafı 
üçün möhkəm maddi-texniki baza yara-
dıldı.

tən əsrin 70-ci illərinin ortalarından 
Xəzərin daha dərin qatlarında tədqiqatlar 
başlandı. Zığ sahəsində özüllər zavo-
du istifadəyə verildi. Xarici şirkətlərdən 
yeni texnika və avadanlığın alınması, 
ən əsası isə respublikada iri istehsal, 
emal, tikinti-quraşdırma müəssisələrinin 
yaradılması  Xəzərdə işləri genişləndir-
məyə imkan verdi. “Şelf” seriyalı üzən 
qazma qurğularının, 3 min ton yükqal-
dırma gücünə malik “Azərbaycan” kran 
gəmisinin istismara buraxılması, Dərin 
Dəniz   zülləri   zavodunun inşası, o 
zaman “Neft Daşları” NQÇİ-nin tərkibin-
də istismar olunan “Günəşli” yatağında 
ilk quyuların qazılması, ilk platformanın 

qoyulması, daha dərin yerlərdə özüllə-
rin qurulmağa başlanması və digər çox 
önəmli işlər dənizdə neft çıxarılmasında 
inqilab yaratdı. Bu inqilabın ilhamvericisi, 
bayraqdarı və əsas hərəkətverici qüvvəsi 
ümummilli lider Heydər Əliyev idi.

1 72-ci ildə SSRİ-nin yaranmasının 
50 illiyi ittifaqın hər yerində təntənə ilə 
qeyd olunurdu. O zaman Azərbaycan-
da Ukrayna günləri çərçivəsində tədbir-
lərdən biri də  Neft Daşlarında keçirildi. 
Heydər Əliyev başda olmaqla böyük nü-
mayəndə heyəti Neft Daşlarına gəldi. Uk-
rayna nümayəndə heyətinə iyev şəhər 
partiya komitəsinin birinci katibi rəhbərlik 
edirdi. Bu dostluq görüşünə nümayən-
də heyətləri ailə üzvlərilə gəlmişdilər. 
Mərhum akademikimiz, Heydər Əliyevin 
ömür-gün yoldaşı Zərifə xanım Əliyeva 
ilə görüşlər, səmimi söhbətlər neftçilərin 
ürəyincə oldu. Zərifə xanım böyük həs-

saslıqla neftçi qadınların problemləri, 
qayğıları ilə maraqlanırdı. 

1 75-ci ildə Azərbaycan P M  Neft 
Daşlarının 25 illik yubileyinin qeyd olun-
ması barədə qərar qəbul etdi. Bu yubiley 
ümumxalq bayramı kimi hər yerdə qeyd 
olundu. Tədbirin zirvəsi isə, təbii ki, Neft 
Daşlarında keçirilən misilsiz mərasim idi. 
Yubiley mərasimi 1 75-ci il iyunun 17-də 
keçirildi. Respublika rəhbəri, Neft Daşla-
rının yüksəlişində misilsiz xidmətləri olan 
Heydər Əliyev və digər qonaqlar “Mö-
cüzələr adası”na gəmi ilə gəldilər.

Gəmi meydançasında neftçilər Hey-
dər Əliyevi böyük sevinc hissilə, gül-çiçək-
lə qarşıladılar. Ulu öndərlə birlikdə SSRİ 
neft sənayesi naziri V.A.Şaşin, respub-
likanın rəhbər xadimləri Qurban Xəlilov, 
Əli İbrahimov, Həsən Seyidov, nazirlər, 
dövlət nümayəndələri və əlbəttə ki, böyük 
incəsənət ustaları dəstəsi gəlmişdi.

Xalqımızın böyük oğlu Heydər Əliyev 
həmişə zəhmət adamının vurğunu olub. 
Daha ağır zəhmətlə məşğul olan neft-
çilərlə görüşlərə ulu öndər xüsusi həvəs 
göstərirdi. Bu dəfə də o, dərhal neftçilə-

rin əhatəsinə düşdü, çox səmimi söhbət 
elədi, işləri, uğurları, problemləri, qayğı-
ları ilə maraqlandı. İdarənin rəisi Bəhmən 
Hacıyev, siyasi rəhbər Neman Qasımov 
və həmkarlar təşkilatının sədri Mayıs Ha-
cıyev, başqa qabaqcıllar yüksək qonaqla-
rı ilk qarşılayanlar sırasında idilər. Onlar 
hörmətli rəhbərimizi neftçilərin adından 
salamladılar, idarənin fəaliyyəti, uğurları 
haqda məlumat verdilər. 

Həmin gün qəsəbədəki meydança-
da yubiley mərasimi keçirildi. Toplantıda 
Heydər Əliyev geniş çıxış etdi, dənizdə 
neftçıxarma tarixindən, neftçilərin uğurla-
rından ətra ı bəhs etdi. Respublika rəh-
bəri Neft Daşlarının zəngin təcrübəsinə 
əsaslanaraq Xəzərin 100 metr və daha 
dərin qatlarına getməkdən, “Günəşli” 
yatağının işlənməsi perspektivlərindən 
danışdı (o vaxt hələ kəşfiyyat qazma-
sı gedirdi), “Azəri” yatağının qazılması 
təşəbbüsünü irəli sürdü. Sonra qabaqcıl-
lar təltif edildi. Yubiley konsert proqramı 
ilə davam etdi.

Ulu öndər elə oradaca yenicə özülü 
qoyulmuş 5 mərtəbəli yaşayış binasının 
tikintisini sürətləndirmək barədə əlaqədar 
təşkilatlara göstəriş verdi. O qeyd etdi ki, 
bu binalar mümkün qədər tez tikilməlidir 
ki, neftçilərimiz vaxtında etibarlı binala-
ra köçürülsün. Həqiqətən, bu xeyirxah 
göstəriş vaxtında yerinə yetirildi və yeni 
yaşayış binası rəhbərin neftçilərə hədiy-
yəsi oldu. 

Ertəsi gün yübiley təntənəsi indiki 
Heydər Əliyev Sarayında davam etdirildi. 
Tədbirə Neft Daşlarının 50 nümayəndəsi 
dəvət olunmuşdu. Məruzə və çıxışlarda 
dünyada ilk dəfə olaraq açıq dənizdə neft 
çıxaran Neft Daşları əməkçilərinə yüksək 
qiymət verildi, neft sənayemizin inkişaf 
etdirilməsi yolları barədə danışıldı. Bütün 
bu tədbirlər Heydər Əliyev şəxsiyyətinin 
neftçi əməyinə verdiyi qiymətin, neftçilərə 
məhəbbətinin sübutu idi. 

Onu da qeyd etmək yerinə düşər ki, 
Neft Daşlarında söylənilən bütün təklif 
və iradlara həssaslıqla yanaşan Heydər 
Əliyev bütün məsələlərin həllinə dair 
konkret tapşırıqlar verdi. O cümlədən, 
neftin sahilə boru xətti ilə nəql olunma-
sı, “Günəşli” yatağının işlənməsi, elek-
trik stansiyasının tikilməsi və s. önəmli 
məsələlər ulu öndərin köməyi ilə müsbət 
həllini tapdı.

Neft Daşlarının yubileyi neftçilərə 
Heydər Əliyev kimi dahi şəxsiyyəti, ge-
niş mənada, daha yaxından görmək, 
daha yaxşı tanımaq şansı verdi. Neftçilər 
onun əsl qurucu, yaradıcı, millətin, xalqın 
gələcəyini düşünən və aydın görən bir 
lider olduğunu gördülər. Onun respub-
likaya rəhbərlik etdiyi 70-80-ci illər Neft 
Daşlarının ən gur inkişaf dövrü oldu. Ti-
kinti-quruculuq işləri geniş vüsət aldı. Bu 
gün Neft Daşlarının ahəngdar işini təmin 
edən bir çox sənaye, sosial əhəmiyyətli 
obyektlər məhz həmin illərdə tikilmişdir. 
Neftçilərin mənzillə təmin olunmasında 
heç bir problem yox idi. Mədəni xidmətin 
səviyyəsinə isə yalnız qibtə etmək olar-

dı. Respublikaya gətirilən filmlər ilk dəfə 
Neft Daşlarında göstərilirdi. Bir sözlə, 
neftçi hər cür qayğı ilə əhatə olunmuşdu. 
Onun problemləri, qayğıları daim diqqət 
mərkəzində idi.

1 -cu ildə müstəqil dövlətimizdə 
Neft Daşlarının 50 illiyi böyük təntənə 
ilə qeyd olundu. Hələ 2 il ondan əvvəl 
Prezident Heydər Əliyevin bu yubileyə 
hazırlıqla bağlı sərəncam verməsi dəniz 
neftçilərinə sonsuz  hörmət və ehtiramın 
ifadəsi idi. “ARDNŞ”, “Azneft” İB və “Neft 
Daşları” NQÇİ  rəhbərliyinin təşkilatçılığı 
ilə yubiley mərasimi çox yüksək səviyyə-
də keçdi. Tədbirin zirvəsi isə möhtərəm 
Prezidentin Neft Daşları əməkçilərinə 
ünvanladığı təbrik idi. “Neft Daşlarını XX 
əsrdən XXI əsrə atılmış bir körpü” adlan-
dıran ulu öndər  bu dəniz şəhərinin böyük 
gələcəyinə inamını  ifadə etmişdi. 

Dəniz neftçiləri fəxrlə deyirlər ki, bəli, 
bu gün bu ümidlər doğrulmuşdur. Heydər 
Əliyev dühasının nurundan bəhrələnib 
yetkinləşmiş Neft Daşları  bu gün dahi 
öndərimizin arzuladığı işıqlı yoldadır. Də-
niz şəhəri günü-gündən abadlaşır, çiçək-
lənir. Ümummilli lider Heydər Əliyevin 
şərəfinə salınmış park neftçilərin sevimli 
istirahət yeridir. “Heydər Əliyev muzeyi” 
isə neftçilərimizin dahi rəhbərin zəngin 
irsini, müdrik məktəbini öyrənməsi  üçün 
bir məbəddir. Xüsusilə dövlət bayramı  
günlərində hamı bu muzeyə üz tutur, öl-
məz  liderimizə öz məhəbbətini və ehtira-
mını  ifadə edir.

Ulu öndər Heydər Əliyevin ucaltdığı 
bayraq, qurduğu dövlət, miras qoyduğu 
ideyalar daim onun nurlu adı ilə qoşa ya-
şayacaq və xalqımızı yeni zirvələrə apa-
racaq. 

Xe r lla A A V, 
“Neft Da ları” qəzetinin  

a  reda t r

Neft Daşlarının yüksəlişində 
Heydər Əliyev mərhələsi

“Möcüzələr adası”nın 30 illik uğurları 
ulu öndərin adı ilə bağlıdır

 İyirmi beş il əvvəl soydaşı-
mız əbib Əliyev Krım vilayətinin 
Sevastopol şəhərində öz təşəb-
büsü ilə Azərbaycan dili kursları 
təşkil edərək burada ana dilimizi 
öyrətməyə başlamış, üstəlik  mil-
li-mənəvi dəyərlərimizi  təbliğ et-
mişdir. Qarabağ hadisələri barədə 
əsl həqiqətləri krımlılara çatdıran 

əbib müəllim yerli radioda fəaliy-
yət göstərən  “ ayastan”  proqra-
mında xalqımıza qarşı böhtanları 
cavablandırmaq üçün  Sevastopol 
radiosnun baş redaktoru Natalya 

avlovnanın  qəbuluna gedir, er-
mənilərin verilişinə ciddi etirazını 
bildirir.

Bu günlərdə redaksiyamızın qonağı 
olan Həbib Əliyev həmin söhbəti xatır-
layaraq dedi:

– Mənim kəskin etirazımdan, de-
yilənlərin hamısının yalan, böhtan ol-
duğunu bildirəndən sonra redaksiyada 
araşdırma aparıldı. Faktlar doğru olma-
dığına görə  “Hayastan” proqramının 
rəhbərinə töhmət verildi. Mən elə hə-
min gün Azərbaycan proqramı açmaq 
qərarına gəldim və bu barədə fikrimi 
Sevastopol radiosunun baş redaktoru-
na bildirdim. O, radioda  yarım saatlıq 
Azərbaycan proqramı yaradılmasına 
razılıq verdi. Proqramı “Qobustan” ad-
landırdıq. 

Mən ilk verilişimdən başlaya-
raq, Azərbaycanın qədim tarixə ma-
lik olması, mədəniyyəti, incəsənəti, 
adət-ənənələri, musiqisi barədə məlu-
matlar verdim. Sonrakı verilişlərimdə 
ulu öndər Heydər Əliyevin Sevastopol-
da keçirdiyi görüşlər,  dahi şairlərimiz 
Nizami Gəncəvi, Səməd Vurğun və di-
gərlərinin məhəbbət lirikasından söhbət 
açdım. Bununla yanaşı, Ukrayna–Azər-
baycan əlaqələri barədə geniş məlumat 
verdim. Azərbaycan haqqında ətra ı 
məlumatlar yerli sakinlərdə respublika-
mıza böyük  maraq oyatmışdı. Hətta 
yerli ziyalılar da bizim verilişimizdə çıxış 
etmək istəyirdilər. Bu, ermənilərdə cid-
di narahatlıq yaradırdı. Onlar bir neçə 
aydan sonra “Qobustan” proqramının 
bağlanmasına nail oldular.

Həbib müəllim deyir ki, o, proqramın 
bağlanmasına dözə bilməyib və Sevas-
topol radiosunun direktoru İvan Vasil-
yeviçin qəbuluna gedib, vəziyyəti ona 
danışıb. Sən demə, “Qobustan” proq-
ramını şəhər merinin müavini bağlatdı-
rıbmış. Sonradan məlum olub ki, həmin 
müavinin  əri erməni imiş və “Qobustan” 

proqramını da ermənilərin tapşırığı  ilə o 
bağlatdırıbmış. Həbib Əliyevin qətiyyəti 
ilə radioda “Qobustan” proqramı yeni-
dən fəaliyyətə başlayıb və şəhər me-
rinin müavini isə tutduğu vəzifəsindən 
azad edilib.

H.Əliyev daha sonra bildirdi:
– Mən Sevastopolun rəsmi qəzeti 

olan  “Slava Sevastopolu”n  əməkdaşı,  
müharibə veteranı Aleksandr Vasilye-
viçlə tanış oldum. Onun ilk sualı bu oldu:  
“Heydər Əliyev necədir? Necə yaşayır? 
O, görkəmli dövlət xadimi idi. Ukrayna-
lılar onu çox sevir, özlərinin ən yaxın 
dostu hesab edirdilər. Heydər Əliyev 
Moskvada işləyəndə həmişə rımın 
problemlərini qaldırırdı. 1 7 -cü ildə 
Heydər  Əliyevlə rımda – Sapun dağın-
da görüşmüşdüm. Həmin vaxt o dağın 
ətəyində  Cəmşid Naxçıvanski adına 
77-ci diviziyanın abidəsinin açılışından 
geniş foto-reportaj hazırlayaraq müxtəlif 
qəzetlərdə çap etdirmişdim. 

Xatırladım ki, bu abidənin ucaldıll-
masının təşəbbüskarı məhz ulu öndər 
Heydər Əliyev olmuşdu. Abidəni o za-
man Xalq rəssamı mər Eldarov Bakı-

da  hazırlayıb Sevastopola aparmışdı. 
Həmin abidənin açılışında ulu öndər 
nitq söyləmişdi. Aleksandr  Vasilyeviç 
Heydər Əliyevin nitqindən bəzi məqam-
ları olduğu kimi təqdim etdi: “Azərbay-
can xalqı humanist xalqdır. Bu xalq 
çalışır ki, bütün xalqlarla dostluq etsin. 
Azərbaycanlılar kəsdiyi duz-çörəyi heç 
vaxt unutmur”.

Həbib Əliyev 2010-cu ildə həmin 
abidənin Arakelyan adlı  bir erməni tərə-
findən dağıdıldığını  dedi: 

– Bu işin üstünü “Qobustan” Azər-
baycan proqramı açdı. Biz bu barədə 
veriliş hazırladıq. Efirdə səsləndirdik 

və Ukrayna Daxili İşlər Nazirliyinə mə-
lumat verdik. Bir müddət sonra Arakel-
yan həbs edildi və məhkəmədə erməni 
xislətini – qorxaqlığını, yalvarışını və  
“məzlumluğunu” nümayiş etdirdi. Məh-
kəmədə ağlaya-ağlaya dedi ki, guya, bu 
abidənin azərbaycanlılara aid olduğunu 
bilməyib. Prokuror isə ona çox kəskin 
şəkildə dedi ki, sən burada nənənin 
nağıllarını danışma. Gündüz kəşfiyyat 
aparıb, gecə bu vandal hərəkətini hə-
yata keçirmisən. Arakelyana bu vəhşili-
yinə görə 5 il həbs cəzası verildi. Prezi-
dent İlham Əliyevin tapşırığı ilə həmin 
abidə bərpa olundu”. 

Həbib müəllim 25 il ərzində “Qo-
bustan” proqramında Azərbaycanın 
adət-ənənələri, milli mənəvi dəyərləri, 
mədəniyyəti, incəsənəti, görkəmli elm 
xadimləri barədə hazırladığı verilişlər 
barəsində geniş məlumat verdi. Dedi ki, 
yerli əhali proqramımızda səsləndirdiyi-
miz muğamlarımızı həvəslə dinləyirlər. 
Birinci vitse-prezident Mehriban xanım 
Əliyevanın Azərbaycan muğamına 
göstərdiyi yüksək qayğı barəsində ha-
zırlanan verilişlər dinləyicilərin böyük 
marağına səbəb olub: “Sevastopol er-
mənilərin çoxluq təşkil etdiyi şəhər-
lərdən biridir. Buna baxmayarq, onlar 
“Qobustan” Azərbaycan proqramını 
susdura bilmədilər. Bu proqram  rən-
garəng verilişləri ilə Azərbaycanı rım-
da geniş təbliğ etdi, hamıya tanıtdı”.

Ə.BƏDƏLOV, “Xalq qəzeti”

Krımda “Qobustan” həqiqətləri
Sevastopolda ulu öndər Heydər Əliyevi tez-tez xatırlayırlar


